
A R T I C L E I N F O.  Annotatsiya 

 

Tayanch so’ z va iboralar. 
Dastxatlar, avtograf, tilshunos, nutq, 

metod, stilistikaning predmet, nutq 

uslublari. 

 

 Dastxatlarning ijtimoiy-lisoniy xususiyatlari, jumladan, dastxat 

beruvchilarning o„zaro munosabati bilan bog„liq tomonlari, 

ularning o„ziga xos nutqini baholash va tahlil qilish, adresantning 

xat orqali o„zligini namoyon etishi kabi masalalar chet el hamda 

rus tilshunosligida bir qadar o„rganilgan bo„lsa-da, o„zbek 

tilshunosligida bu muammo o„zining sotsiolingvistik jihatdan 

tadqiqini kutmoqda. Boshqacha qilib aytganda, turli ijtimoiy 

mavqega ega bo„lgan shaxslar dastxatlari matnining uslubiy 

qonuniyatlari, ularning mantiqiy-mazmuniy bog„liqlik jihatlari 

o„zbek tilshunosligida diqqat markazidan chetda qolib kelmoqda.  

Kirish. 

Tarixdan ma‟lumki, buyuk kishilarning dastxatlari yuksak darajada qadrlangan. XVI asrda Fransiyada 

avtograf yig„ish ishlari bilan shug„ullanila boshlangan. XVIII asr oxirida Rossiyada birinchi xalq 

kutubxonasi tashkil etildi va uning direktori A. S. Strogonovning iltimosiga binoan Aleksandr I 

tomonidan Parij elchixonasidagi rus amaldori P.P. Dubrovskiyga tegishli dastxatlar keltirildi. Mazkur 

kutubxonada fransiyalik mashhur kishilarning 8 mingga yaqin dastxatlari yig„ilgan. 

2006 yilda Moskva shahrida o„tkazilgan XIX Xalqaro kitob yarmarkasida ilk bor “Asr avtograflari” 

kitobining taqdimoti o„tkazilib, undan Rossiyaning eng mashhur kishilarining dastxatlari o„rin oldi. 

Shuningdek, ruslarda A.S. Pushkin, M. Gorkiy, V. Mayakovskiy kabi taniqli kishilarning dastxatlari 

qimmatli manba sifatida e‟tirof etiladi. Jamiyatning taraqqiy etishi bilan mashhur kishilardan dastxat 

olish, muzey va tashkilotlarda esdaliklar yozib qoldirish an‟anaga aylanib qoldi.  

Har bir millat o„zining milliy qadriyatlari, urf-odatlari bilan farqlanadi. “O„zbek xalqi muomala 

madaniyatida ko„p qo„llanadigan jumlalar ichida shundaylari borki, ularda o„zaro muomalaga kirishgan 

shaxslar bir-birlariga yaxshi tilak bildiradilar. Bunday jumlalar duo qilish, biror munosabat bilan 

muborakbod etish, xayrlashish, salomlashish, ta‟ziya bildirish kabi vaqtlarda aytiladi. Ularga xos 

bo„lgan umumiy xususiyat shundan iboratki, bunday jumlalar semantik va shakliy jihatdan o„zbek tilida 

barqarorlashib, akasariyati nutqiy etiketga aylanib qolgan va ularning barchasidan ijobiy istak mazmuni 

anglashiladi”. Dastxat matnlarida ham bu jihatlar muhim o„rin egallaydi. Chunki dastxatlarning asosiy 

mazmunini tilak, niyat tashkil etadi. Bu holat odamlarimizning bir-birlariga doimo samimiy 

munosabatda bo„lishi, yaxshi tilaklar bildirishining in‟ikosidir. 

Dastxat o„zbek tilida bir necha tushunchani bildirgani uchun uning lug„aviy ma‟nolari haqida to„xtalib 

o„tishimizga to„g„ri keladi. Chunki har qanday insonning qo„li bilan yozilgan yozuv biz o„rganayotgan 

mavzuning ob‟ekti bo„la olmaydi. Buning uchun biz dastxat tushunchasiga oydinlik kiritib, uni ma‟lum 

darajada chegaralab olamiz. 

Aytish joizki, hozirgi kunda avtograf va dastxat so„zlari aynan bir ma‟noda, ya‟ni “o„z qo„li bilan 

esdalik uchun yozilgan yozuv yoki imzo” ma‟nosida qo„llanmoqda. Ammo lug„atlarda bu so„zlarning 

turlicha talqin qilinganligini kuzatish mumkin: 

“Avtograf ( avto+yun. grapho – yozaman) ... O„z qo„li bilan yozilgan yozuv va imzo; dastxat 

(ko„pincha xotira uchun).” 

“Dastxat - (f+a) دست خط qo„l bilan bitilgan). 

Shaxsning o„z qo„li bilan yozilgan xati”. 

“Avtograf, dastxat. Har bir shaxs yoki yozuvchining o„z qo„li bilan yozgan xati.  

Kishilar ijtimoiy qiziqishlari orqali paydo bo„ladigan faoliyat (san‟at, hunar, sport, adabiyot, ilm, 

siyosat va hokazo) bilan doimiy shug„ullanib kelganlar. Har bir faoliyat turining yetuk ustasi, 

ko„pchilikning havasini keltirgan namoyandalari bo„ladi. Bu esa muayyan turdagi faoliyat bilan 

shug„ullanuvchi arbob darajasiga yetishishni istaganlarni o„z orqasidan ergashtirishi tabiiy, ya‟ni 

kishilar (muxlislar) ulardan hech bo„lmaganda dastxat olishga harakat qiladilar. Ana shu dastxatlarda 

birinchi navbatda dastxat beruvchining shug„ullanayotgan faoliyat turining “soya”sini kuzatish 

mumkin. Chunki har qanday faoliyat turi insondan o„ziga xos ruhiy kechinma va muayyan 

ko„nikmalarni talab qiladi. Oqibatda bu ko„nikmalar har bir faoliyatda ichki o„ziga xos qoidalar va 

xulq-atvor me‟yorlarida, ya‟ni kishilarning ijtimoiy markerlarida o„z aksini topadi. Dastxatlarda 

kishilarning ichki nutqi: tilak, e‟tirof va xulosa ifodalovchi fikrlari, tuyg„u va kechinmalari ifodalanadi. 

Uning matnida bevosita adresantning tildan qanday foydalanishi kuzatiladi. Shunday ekan, dastxatlar 

matnini, ya‟ni dastxat beruvchining nutqini tadqiqot markaziga olib kirish va uni atroflicha, to„la-to„kis 

tadqiq etish uchun birgina tilshunoslikning o„zi ojizlik qiladi. Bunga dastxat beruvchining ijtimoiy 

mavqei, dastxat berish jarayonidagi holati, o„ziga xos presuppozitsiyalar va o„zaro muloqot 

jarayonining ruhiy, milliy, ijtimoiy, hududiy xususiyatlarga ega ekanligi sabab bo„ladi. Shuning uchun 

ham bu muammoni yaxlit tadqiq etish o„tgan asrning ikkinchi yarmidan boshlab tilshunoslikning 

ijtimoiy fanlar bilan muayyan jabhada o„zaro yaqinlashuvi natijasida paydo bo„lgan yangi 

sotsiolingvistika, psixolingvistika, etnolingvistika kabi tutash fanlar, etnopsixolingvistika, 

sotsiopsixolingvistika kabi soha va yo„nalishlardan foydalanishga to„g„ri keladi. Chunki fanlarning 

mana shunday tutash nuqtasini tadqiq etish kishilarning ichki nutqini aks ettiruvchi dastxatlarning asl 

mohiyatini va o„ziga xos qonuniyatlarini atroflicha o„rganish imkonini beradi.  

Хulоsа qilib аytgаndа, dastxat adresantlari turli kasb-kor egalari bo„lishi nuqtai nazaridan bir-biridan 

o„zaro funksional jihatdan farqlanadi va ularni quyidagicha tasnif qilish mumkin: 

1. Davlat arboblari dastxatlari. 

2. Yozuvchi va shoirlar dastxatlari. 

3. Olimlar dastxatlari. 

4. Sportchilar dastxatlari. 

5. San‟atkorlar dastxatlari. 

Dastxatlar ichida yozuvchi va shoirlarning dastxatlari alohida o„rin tutadi. Chunki ijodkorning har 

qanday asari o„quvchiga katta ma‟naviy ozuqa beradi. Dastxat ham uning kichik bir asari, ya‟ni ijod 

mahsulidir.  

